
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱԶԳԱՅԻՆ ԺՈՂՈՎԻ ՆԱԽԱԳԱՀ

պարոն ԳԱԼՈՒՍՏ ՍԱՀԱԿՅԱՆԻՆ

Հարգելի պարոն Սահակյան

Ձեզ ենք ներկայացնում Հայաստանի Հանրապետության կառավարության եզրակացու-

թյունը Հայաստանի Հանրապետության Ազգային ժողովի պատգամավոր Էդմոն Մարուքյանի՝

օրենսդրական նախաձեռնության կարգով ներկայացրած «Հեռուստատեսության և ռադիոյի

մասին» Հայաստանի Հանրապետության օրենքում փոփոխություններ կատարելու մասին» Հա-

յաստանի Հանրապետության օրենքի նախագծի (Պ-734-09.03.2015-ԳԿ-010/0) վերաբերյալ:

Օրենսդրական նախաձեռնությամբ ներկայացված Հայաստանի Հանրապետությունում

հեռուստատեսության անալոգիային հեռարձակումից թվայինի անցման ժամկետի հետա-

ձգումը մինչև 2017 թվականն ընդհանուր առմամբ ընդունելի է, սակայն ժամկետի հստակ

սահմանումը քննարկման առարկա է հանդիսանում, նկատի ունենալով, որ՝

1) թվայնացմամբ կազատականացվեն որոշակի քանակությամբ հաճախականային

տիրույթներ, որոնց հատկացման հետևանքով Հայաստանի Հանրապետության պետական

բյուջե կապահովվի զգալի ֆինանսական մուտքեր.

2) նշված ժամկետում անալոգային ցանցի գործունեության ապահովման համար ծախ-

սերը գրեթե կկրկնապատկվեն՝ հաշվի առնելով անալոգային ցանցի պահպանման համար

անհրաժեշտ ֆինանսական միջոցները:

Միաժամանակ հարկ է նշել, որ ներկայացված փոփոխությունները չեն ներառում

կարգավորման ենթակա հարաբերություններն ամբողջությամբ: Անալոգային հեռարձակումից

թվային հեռարձակման անցման հետ կապված կան բազմաթիվ հարցեր, որոնց կարգա-

վորումը նույնպես պահանջում է օրենսդրական փոփոխություններ և լրացումներ, մասնա-

վորապես, իրավաբանական անձանց կողմից թվային հեռարձակման մասնավոր ցանց

ստեղծելու համար մուլտիպլեքսների լիցենզավորման կարգն ու պայմանները, ռադիոյի թվային

հեռարձակումն ապահովելու նպատակով ռադիոհեռարձակողների լիցենզավորման կարգն ու

պայմանները և այլն:

Ոլորտի ամբողջական կարգավորման անհրաժեշտությունից ելնելով Հայաստանի

Հանրապետության տրանսպորտի և կապի նախարարությունը մշակում է «Հեռուստատե-

սության և ռադիոյի մասին» Հայաստանի Հանրապետության օրենքում փոփոխություններ և

լրացումներ կատարելու մասին» Հայաստանի Հանրապետության օրենքի նախագիծ և

ներկայացված օրենքի նախագծի հեղինակին առաջարկում ենք մասնակցել վերոհիշյալ

նախագծի մշակման աշխատանքներին:

Ելնելով շարադրվածից, Հայաստանի Հանրապետության կառավարությունը ներկա-

յացված օրենքի նախագիծն ընդունելի կհամարի իր կողմից ներկայացված առաջարկություն-

ների ընդունման դեպքում:

Միաժամանակ հայտնում ենք, որ, ներկայացված օրենքի նախագիծը Հայաստանի

Հանրապետության Ազգային ժողովում քննարկելիս, հարակից զեկուցմամբ հանդես կգա

Հայաստանի Հանրապետության տրանսպորտի և կապի նախարարի առաջին տեղակալ

Արթուր Առաքելյանը:

Կից ներկայացվում են օրենքի նախագծի կարգավորման ազդեցության գնահատման

եզրակացությունները:

ՀԱՐԳԱՆՔՈՎ`

ՀՈՎԻԿ ԱԲՐԱՀԱՄՅԱՆ

ԵԶՐԱԿԱՑՈՒԹՅՈՒՆ

ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ

«Հեռուստատեսության և ռադիոյի մասին» Հայաստանի Հանրապետության օրենքում

փոփոխություններ կատարելու մասին» Հայաստանի Հանրապետության օրենքի նախագծի

ընդունման դեպքում

«Հեռուստատեսության և ռադիոյի մասին» Հայաստանի Հանրապետության օրենքում

փոփոխություններ կատարելու մասին» Հայաստանի Հանրապետության օրենքի նախագծի

ընդունումն առողջապահության բնագավառի վրա ազդեցություն չի ունենա:

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ

«Հեռուստատեսության և ռադիոյի մասին» Հայաստանի Հանրապետության
օրենքում փոփոխություններ կատարելու մասին» Հայաստանի Հանրապետության
օրենքի նախագծի բնապահպանության բնագավառում կարգավորման

1. «Հեռուստատեսության և ռադիոյի մասին» Հայաստանի Հանրապետության
օրենքում փոփոխություններ կատարելու մասին» Հայաստանի Հանրապետության
օրենքի նախագծի (այսուհետ` օրենք) ընդունման արդյունքում շրջակա միջավայրի
oբյեկտների` մթնոլորտի, հողի, ջրային ռեսուրսների, ընդերքի, բուuական և
կենդանական աշխարհի, հատուկ պահպանվող տարածքների վրա բացասական
հետևանքներ չեն առաջանա:

2. Օրենքի նախագծի չընդունման դեպքում շրջակա միջավայրի oբյեկտների  վրա
բացասական հետևանքներ չեն առաջանա:

3. Օրենքի նախագիծը բնապահպանության ոլորտին չի առնչվում, այդ ոլորտը
կանոնակարգող իրավական ակտերով ամրագրված uկզբունքներին և պահանջներին չի
հակասում:
Օրենքի կիրարկման արդյունքում բնապահպանության բնագավառում կանխատեuվող
հետևանքների գնահատման և վարվող քաղաքականության համեմատական վիճակագրական
վերլուծություններ կատարելու անհրաժեշտությունը բացակայում է:

Եզրակացություն
«Հեռուստատեսության և ռադիոյի մասին» Հայաստանի Հանրապետության օրենքում

փոփոխություններ կատարելու մասին» ՀՀ օրենքի նախագծի վերաբերյալ սոցիալական
պաշտպանության ոլորտում կարգավորման ազդեցության գնահատման

«Հեռուստատեսության և ռադիոյի մասին» Հայաստանի Հանրապետության օրենքում
փոփոխություններ կատարելու մասին» ՀՀ օրենքի նախագծի (այսուհետ` նախագիծ) սոցիալական
պաշտպանության ոլորտում կարգավորման ազդեցության գնահատումը կատարվել է
«Իրավական ակտերի մասին» ՀՀ օրենքի 27.1 հոդվածի և ՀՀ Կառավարության 2010 թվականի
հունվարի 14-ի թիվ 18-Ն որոշման համաձայն:

Նախագծի սոցիալական պաշտպանության ոլորտում կարգավորման ազդեցության
գնահատումը կատարվել է սոցիալական պաշտպանության  ոլորտի և դրա առանձին
ենթաոլորտների իրավիճակի բնութագրիչների և դրանց ինդիկատորների հիման վրա:

Նախագիծը`
ա) ռազմավարական կարգավորման ազդեցության տեսանկյունից ունի չեզոք

ազդեցություն.
բ) շահառուների վրա կարգավորման ազդեցության տեսանկյունից ունի դրական

ազդեցություն:

ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ

ԵԶՐԱԿԱՑՈՒԹՅՈՒՆ

«Հեռուստատեսության և ռադիոյի մասին» Հայաստանի Հանրապետության օրենքում

փոփոխություններ կատարելու մասին» Հայաստանի Հանրապետության օրենքի նախագծի

վերաբերյալ

«Հեռուստատեսության և ռադիոյի մասին» Հայաստանի Հանրապետության օրենքում

փոփոխություններ կատարելու մասին» Հայաստանի Հանրապետության օրենքի նախագիծն իր

մեջ Հայաստանի Հանրապետության կառավարության 2009 թվականի հոկտեմբերի 22-ի

«Նորմատիվ իրավական ակտերի նախագծերի հակակոռուպցիոն բնագավառում կարգավորման

ազդեցության գնահատման իրականացման կարգը հաստատելու մասին» թիվ 1205-Ն որոշմամբ

հաստատված Կարգի 9-րդ կետով նախատեսված որևէ կոռուպցիոն գործոն չի պարունակում:

ԵԶՐԱԿԱՑՈՒԹՅՈՒՆ
«Հեռուստատեսության և ռադիոյի մասին» Հայաստանի Հանրապետության օրենքում

փոփոխություններ կատարելու մասին» Հայաստանի Հանրապետության օրենքի նախագծի
մրցակցության բնագավառում կարգավորման ազդեցության գնահատման

«Հեռուստատեսության և ռադիոյի մասին» Հայաստանի Հանրապետության օրենքում
փոփոխություններ կատարելու մասին» Հայաստանի Հանրապետության օրենքի նախագծով
(այսուհետ` Նախագիծ) նախատեսվում է երկարաձգել մարզային հեռուստաընկերությունների
անալոգային լիցենզիաների գործողության ժամկետը:

Նախագծով կարգավորվող շրջանակներն առնչվում են հեռուստահեռաձարկման միջոցով
մատուցվող ծառայությունների շուկայի հետ, սակայն Նախագծի ընդունմամբ նշված շուկայում
մրցակցային դաշտի վրա ազդեցություն լինել չի կարող:

Հիմք ընդունելով նախնական փուլի արդյունքները` կարգավորման ազդեցության
գնահատման աշխատանքները դադարեցվել են` արձանագրելով Նախագծի ընդունմամբ
մրցակցության միջավայրի վրա ազդեցություն չհայտնաբերվելու եզրակացություն:

ԵԶՐԱԿԱՑՈՒԹՅՈՒՆ
«Հեռուստատեսության և ռադիոյի մասին» ՀՀ օրենքում փոփոխություններ

կատարելու մասին» ՀՀ օրենքի նախագծի տնտեսական, այդ թվում` փոքր և միջին
ձեռնարկատիրության բնագավառում կարգավորման ազդեցության գնահատման

«Հեռուստատեսության և ռադիոյի մասին» ՀՀ օրենքում փոփոխություններ կատարելու
մասին» ՀՀ օրենքի նախագծի (այսուհետ` Նախագիծ) գործարար և ներդրումային միջավայրի
վրա կարգավորման ազդեցության գնահատման նպատակով իրականացվել են նախնական
դիտարկումներ:

Գնահատման նախնական փուլում պարզ է դարձել, որ Նախագծի ընդունման դեպքում,
դրա կիրարկման արդյունքում գործարար և ներդրումային միջավայրի վրա նախատեսվում է
որոշակի դրական ազդեցություն: Նախագծով
առաջարկվում է մարզային հեռուստաընկերությունների անալոգային լիցենզիաների
գործողության ժամկետը ևս մեկ անգամ երկարաձգել և սահմանել 2017թ. հուլիսի 1-ը` 2015թ.
հուլիսի 1-ի փոխարեն:

Նշված փոփոխությունների արդյունքում որոշակիորեն կկրճատվեն հեռուստատեսության
ոլորտում գործող բիզնես համայնքի ներկայացուցիչների գործունեությանը խոչընդոտող
դրույթները, այդ թվում` կկանխվի լրացուցիչ ֆինանսական ռեսուրսների ներգրավման
անհրաժեշտությունը:

ՆԱԽԱԳԻԾ
Պ-734-09.03.2015-ԳԿ-010/0

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ

«ՀԵՌՈՒՍՏԱՏԵՍՈՒԹՅԱՆ ԵՎ ՌԱԴԻՈՅԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հոդված 1. Հայաստանի Հանրապետության «Հեռուստատեսության եւ ռադիոյի մասին» 2000
թվականի հոկտեմբերի 09-ի ՀՕ-97 օրենքի 62-րդ հոդվածի 3-րդ մասում «մինչեւ 2015 թվականի
հուլիսի 1-ը» բառերը փոխարինել «մինչեւ 2017 թվականի հուլիսի 1-ը» բառերով:

Նույն հոդվածի 10-րդ մասում «մինչեւ 2015 թվականի հուլիսի 1-ը» բառերը փոխարինել «մինչեւ
2017 թվականի հուլիսի 1-ը» բառերով:

Նույն հոդվածի 11-րդ մասում «2015 թվականի հուլիսի 1-ին» բառերը փոխարինել «2017 թվականի
հուլիսի 1-ին» բառերով:

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող
տասներորդ օրը:

Հիմնավորում

«Հեռուստատեսության եւ ռադիոյի մասին» Հայաստանի Հանրապետության օրենքում
փոփոխություններ կատարելու մասին Հայաստանի Հանրապետության օրենքի նախագծի

ընդունման

«Հեռուստատեսության եւ ռադիոյի մասին» Հայաստանի Հանրապետության օրենքի 62-րդ
հոդվածի 3-րդ մասի համաձայն՝ մարզային հեռուստաընկերությունների (դրանց թվում չեն
ներառվում Երեւան քաղաքում գործող լիցենզավորված հեռուստաընկերությունները) անալոգային
լիցենզիաների գործողության ժամկետը երկարաձգվում է մինչեւ 2015 թվականի հուլիսի 1-ը (...):
Նույն հոդվածի 10-րդ եւ 11-րդ մասերի համաձայն՝ 2010 թվականի հուլիսի 20-ից մինչեւ 2015
թվականի հուլիսի 1-ը համարվում է անալոգային հեռարձակումից թվային հեռարձակման անցման
ժամանակաշրջան, որի ընթացքում պետության կողմից անհրաժեշտ ենթակառուցվածքների
ապահովմամբ իրականացվում է աստիճանական (ըստ Հայաստանի Հանրապետության
առանձին մարզերի) անցում թվային հեռարձակման: 2015 թվականի հուլիսի 1-ին Հայաստանի
Հանրապետության ամբողջ տարածքում դադարեցվում է անալոգային հեռուստահեռարձակումը,
եւ այդ պահից սկսած` Հայաստանի Հանրապետության տարածքում իրականացվում է միայն
թվային հեռուստահեռարձակում: Խնդիրն այն է, որ այդ հեռուստաընկերությունները տարիներ
շարունակ աշխատել են ու ձեւավորել կայուն լսարան: Միանգամից մոտ 14
հեռուստաընկերությունների փակմամբ առնվազն մի քանի հարյուր հոգի կհայտնվեն
գործազուրկի կարգավիճակում: Ավելին, հաշվի առնելով այն, որ այդ անձիք մասնագիտացած են
տվյալ ոլորտում, իսկ մարզերում այլեւս համապատասխան աշխատանք գտնելը գրեթե անհնարին
է լինելու, ապա ակնհայտ է, որ նրանք, չգտնելով գոնե մասնագիտությանն ու մասնագիտացմանը
համապատասխան աշխատանք, բռնելու են արտագաղթի ճանապարհը: Ավելին, եթե գործող
խմբագրության համաձայն յուրաքանչյուր մարզում գործի միայն 1 հեռուստաընկերություն, ապա
փաստորեն իսպառ վերանալու է մրցակցությունը, որը ոլորտի զարգացման շարժիչ ուժն է:
Նույնկերպ տուժելու է եթերի բազմազանությունը: Այսպիսով, ընդամենը 5 ամիս անց մարզերում
հեռարձակվող հեռուստաալիքների թիվը միանգամից կտրուկ կնվազի՝ այն դեպքում, երբ
մարզերում աղքատությունն անհամեմատ ավելի է իրեն զգացնել տալիս, ու մարզերի բնակչության
մի ստվար զանգված ֆինանսական անգամ ամենասուղ հնարավորությունը չունի օգտվելու
հեռուստատեսությանն այլընտրանք համարվող ինտերնետից՝ որպես տեղեկատվության աղբյուր
եւ ժամանցի կազմակերպման միջոց:

Սույն նախագծով առաջարկվում է ընդունել նոր խմբագրություն, որը հնարավորություն կտա
երկարաձգել անալոգային լիցենզիաների գործողության ժամկետը 2 տարով, եւ այդ ընթացքում
քննարկումների արդյունքում հնարավոր կլինի գտնել խնդրի լուծման առավել ընդունելի
տարբերակ:


